
Pe farence à la sesta no canario

Bagascia de le Ninfe, e nautro scampolo

De travocchette, saute, e capotommole,

E Rienzo, e Mase, e Cola, e ciento giuvane

S’hanno allogate stamatina l’Asene

Pe venire à ballare pò Domeneca,

E de levrera tutte se nce ncignano

De panno de Shiorenza li Sargiuottole,

Shiore de lino, e li collare fannose

De tela de la Cava co la posema,

Che chi le vede comme à gentelhuommene

Fà leverentia, e cacciase la coppola

E chisse te faranno po na museca

Ca portano à taccone na teorbia,

Da fare ashevolire meza Napole.

Ed io perzì se Mastro Cola Ambrosio

Me scompe chelle brache c’haggio datole

A revotare, e acconciame le maneche,

Che non nce niente sano de la goveta,

Perzì vengo à la festa per favorirete,

E ’nce compongo quacche prosa, ò sdrucciolo

In chisto miezo frate pe scompirela

Te faccio la bon’hora, e co pregarete

Da lo cielo allegrezza, e figlie mascole,

Te resto pe guarzone, e pe schiavottolo.

Da Trocchia hoie de Cotufro iuorne quinnece

Mille, e seiciento, e zero co no chilleto,

De vuie vossegnoria obregatissemo

Lo Chiafeo, che pe te se ietta, e vrociola

(Si nce scala però) da coppa n’astreco.

